
 يمي حي الر   ني حَ الر   اللي  بِسْمِ

Tko je stvorio svemir? Tko me je stvorio? 

Zbog čega? 
Naučna komisija pri Predsjedništvu za vjerske 

poslove Mesdžidul-Harama i Mesdžidun-Nebevija 

Jesam li na pravom putu? 

Tko je stvorio nebesa, Zemlju i sve što je na 
njima? Tko je stvorio veličanstvena stvorenja koja 
ljudski um ne može obuhvatiti? 

Tko je doveo u postojanje ovaj perfektno uređeni 
sustav na nebesima i na Zemlji? 

Tko je stvorio čovjeka, te mu podario sluh, vid i 
razum? Tko ga je osposobio da spoznaje i saznaje? 

Tko je stvorio ovaj savršeni sistem u organima 
tvoga tijela, i tebe oblikovao u najljepšem liku? 

Promisli o stvaranju živih bića, o njihovoj 
različitosti i raznolikosti. Tko ih je stvorio u 
neograničenim oblicima? 

Tko je doveo u red cijeli ovaj veličanstveni 
svemir sa svim njegovim zakonima koji ga precizno 
uređuju još od davnina? 

Tko je postavio sustave koji reguliraju ovaj svijet 
– život i smrt, razmnožavanje živih bića, noć i dan, 
različite sezone i sve ostalo? 

Je li ovaj svemir stvorio sam sebe? Ili se pojavio 
ni iz čega? Ili je nastao slučajno? Uzvišeni Allah je 

kazao: 

مۡ هُمُ ٱلخََٰۡلقُِونَ ﴿
َ
مۡ خُلقُِواْ مِنۡ غَيرِۡ شَيۡءٍ أ

َ
رۡضََۚ بلَ   ٣٥أ

َ
مََٰوََٰتِ وَٱلأۡ مۡ خَلقَُواْ ٱلس َ

َ
أ

ا يوُقنُِونَ 
 ﴾36ل َ

 "Jesu li oni bez Stvoritelja stvoreni ili su oni sami 
sebe stvorili?! 

 Jesu li oni nebesa i Zemlju stvorili?! Ne, nego oni 
nisu uvjereni!" (Et-Tur, 35-36) 

Budući da nismo stvorili sami sebe i da je 
nemoguće da smo nastali iz ničega ili slučajno, onda 
je istina u koju nema sumnje da ovaj svemir mora 
imati Velikog i Svemoćnog Stvoritelja, jer je 
nemoguće da je ovaj svemir stvorio sam sebe! Ili da 
je nastao ni iz čega! Ili da je nastao pukom 
slučajnošću. 

Koji je razlog čovjekovog vjerovanja u postojanje 
stvari koje ne vidi, kao što su: spoznaja, razum, 
duša, osjećaji i ljubav? Je li zbog toga što primijeti 
njihove tragove? Kako onda ne priznaje da postoji 
Stvoritelj ovog veličanstvenog svijeta, a 
istovremeno primjećuje tragove Njegovog 
stvaranja i milosti? 

Nitko ne prihvaća izjavu da je ova kuća nastala 
tek tako, da ju nitko nije sagradio! Isto tako, neće 
nitko priznati da ju je puko nepostojanje stvorilo! 
Kako, u tom slučaju, neki ljudi misle da je ovaj 
velebni svijet nastao bez Stvoritelja? Kako da 
razumna osoba prihvati da je ovaj savršeno 

precizan sistem nastao tek tako slučajno? 

Sve nas ovo dovodi do jednog zaključka – da ovaj 
svemir ima velikog i moćnog Gospodara i 
Održavatelja, da je On jedini vrijedan obožavanja, te 
da je sve što se obožava mimo Njega neispravno i 
da ne zaslužuje da bude obožavano. 

Gospodar, Stvoritelj, Veličanstveni 
Postoji samo jedan Gospodar i Stvoritelj, Vladar, 

Upravitelj, Opskrbitelj, Onaj Koji daje život i smrt. 
On je Taj Koji je stvorio Zemlju, učinio ju 
prohodnom i prikladnom za Svoja stvorenja. On je 
Taj Koji je stvorio nebesa i impozantna stvorenja 
koja se u njima nalaze. Uz to, On je Suncu, Mjesecu, 
danu i noći odredio precizni ciklus koji ukazuje na 
Njegovu veličanstvenost. 

On je Taj Koji nam je podčinio zrak bez kojeg je 
život nemoguć. On nam je dao kišu, te nam je stavio 
na raspolaganje mora i rijeke. Hranio nas je i čuvao 
dok smo bili u utrobama naših majki, kada smo bili 
sasvim nemoćni. Dao nam je krv koja teče našim 
venama od rođenja do smrti. 

Taj Gospodar, Stvoritelj i Opskrbitelj, je 

Allah, Najveći i Najuzvišeniji. 
Uzvišeni Allah je kazao: 

علَىَ ﴿ ٱسۡتَوَىَٰ  ثُم َ  ي اَمٖ 
َ
أ سِت َةِ  فيِ  رۡضَ 

َ
وَٱلأۡ مََٰوََٰتِ  ٱلس َ خَلَقَ  ذِي 

ٱل َ  ُ َ ٱللّ  رَب َكُمُ  إنِ َ 
رََٰتِۭ  مُسَخ َ وَٱلن ُجُومَ  وَٱلقَۡمَرَ  مۡسَ  وَٱلش َ حَثيِثٗا  يَطۡلبُُهُۥ  ٱلن َهَارَ  يۡلَ 

ٱل َ يُغۡشِي  ٱلۡعَرۡشِِۖ 

ُ ٱلعََٰۡلَمِينَ  ُ رَب  َ ۗٓ تَبَارَكَ ٱللّ  مۡرُ
َ
لاَ لهَُ ٱلخۡلَۡقُ وَٱلأۡ

َ
 ۦۗٓ أ ِ مۡرهِ

َ
 ﴾ 54بأِ

 "Zaista je Gospodar vaš Allah, Koji je nebesa i 
Zemlju u šest dana stvorio, a zatim se nad Aršom 
(Prijestoljem) uzvisio. On tamom noći prekriva dan 
i ona ga u stopu prati, a Sunce i Mjesec i zvijezde 
pokoravaju se Njegovoj naredbi. Samo On 
raspolaže stvaranjem i odlučivanjem! Uzvišen neka 
je Allah, Gospodar svjetova!" (El-A'raf, 54) 

Allah je Gospodar, Stvoritelj svega što je u 
svemiru, onoga što vidimo i onoga što ne vidimo. 
Sve osim Njega je jedno od Njegovih stvorenja. 
Samo On zaslužuje da bude obožavan i pored Njega 
ne treba obožavati nikoga drugog. On nema 
sudruga u Svojoj vlasti, stvaranju, upravljanju niti u 
obožavanju. 

A kada bismo, hipotetički, pretpostavili da 
postoje i drugi bogovi pored Veličanstvenog 
Gospodara, poremetio bi se red u svemiru, jer nije 
moguće da dva boga istovremeno njime upravljaju. 
Rekao je Uzvišeni Allah: 

ُ لفََسَدَتاَ﴿ َ ا ٱللّ 
 ﴾...لوَۡ كَانَ فيِهِمَا  ءَالهَِةٌ إلِ َ

 "Da Zemljom i nebesima upravljaju drugi 
bogovi, a ne Allah, poremetili bi se..." (El-Enbija, 22) 

Svojstva Gospodara Stvoritelja 
Gospodar Uzvišeni posjeduje nebrojena lijepa 

imena i brojna veličanstvena i uzvišena svojstva 

koja upućuju na Njegovu savršenost. Neka od 
Njegovih imena su: Stvoritelj i "Allah", a ono znači 
da samo On zaslužuje biti obožavan i nitko drugi, 
kao i Živi, Onaj Koji sve održava, Milostivi, 
Opskrbitelj i Plemeniti. Uzvišeni je rekao: 

مََٰوََٰتِ ﴿ هُۥ مَا فيِ ٱلس َ
َۚ ل َ وَلاَ نوَۡمٞ خُذُهُۥ سِنَةٞ 

ۡ
َۚ لاَ تأَ ا هُوَ ٱلۡحَي ُ ٱلقَۡي ُومُ

َٰهَ إلِ َ ُ لاَ  إلَِ َ ٱللّ 
يدِۡيهِمۡ وَمَا خَلفَۡهُمۡ  

َ
ا بإِذِۡنهَِِۦۚ يَعۡلمَُ مَا بَينَۡ أ

 ۥ إلِ َ ذِي يشَۡفَعُ عِندَهُ
رۡضِِۗ مَن ذَا ٱل َ

َ
 وَمَا فيِ ٱلأۡ
وَلاَ  وَلاَ يُ  رۡضَ  

َ
وَٱلأۡ مََٰوََٰتِ  ٱلس َ كُرۡسِي ُهُ  وَسِعَ  شَا ءََۚ  بمَِا  ا 

إلِ َ  ۦ  عِلۡمِهِ ِنۡ  م  بشَِيۡءٖ  حيِطُونَ 
َۚ وَهُوَ ٱلۡعَلىِ ُ ٱلۡعَظِيمُ   ﴾ 255يـَ ُودُهُۥ حِفۡظُهُمَا

 "Allah je, nema boga osim Njega, Živi i 
Samoopstojeći Održavatelj! Ne obuzima Ga ni 
drijemež ni san! Njegovo je ono što je na nebesima 
i na Zemlji! Tko se može pred Njim zauzimati bez 
Njegovog dopuštenja?! On zna što je bilo prije i što 
će biti poslije njih i oni ne mogu obuhvatiti od 
Njegovoga znanja osim koliko On želi. Njegova 
Kursija obuhvaća i nebesa i Zemlju i Njemu nije 
teško održavati ih! On je Svevišnji i Veličanstveni!" 
(El-Bekare, 255) 

I kaže Uzvišeni Allah: 

حَدٌ ﴿
َ
أ  ُ َ هُوَ ٱللّ  مَدُ    ١قلُۡ  َ ُ ٱلص  َ يوُلدَۡ    ٢ٱللّ  وَلمَۡ  يلَدِۡ  كُفُوًا   ٣لمَۡ  هُۥ 

ل َ يكَُن  وَلمَۡ 
حَدُ  

َ
 ﴾ 4أ

 "Reci: 'On je Allah – Jedan! 
 Allah je Es-Samed!  
 Nije rodio i rođen nije, 

 i nitko Mu ravan nije!'" (El-Ihlas, 1-4) 

Gospodar Koji se obožava posjeduje 

savršene osobine. 
Među Njegovim osobinama jest da je On Bog, 

Jedini obožavani, dok je sve mimo Njega stvorenje, 
zaduženo, pod zapovijedi i podčinjeno. 

Od Njegovih je osobina da je On Živi i 
Samoopstojeći. Allah je svakom živom biću podario 
život i stvorio ga iz ničega, i On ga održava, 
opskrbljuje i o njemu brine. Gospodar je Živi, Koji 
ne umire i nestanak Mu je nemoguć. On je 
Samoopstojeći, Koji ne spava; štoviše, ne obuzima 
Ga ni drijemež ni san. 

Jedna od Njegovih osobina jest da je On 
Sveznajući. Ništa Mu nije skriveno ni na Zemlji ni na 
nebu. 

Jedna od Njegovih osobina jest da je On Svečujući 
i Svevideći, Onaj koji sve čuje i vidi svako stvorenje. 
On zna što duše došaptavaju i što grudi kriju, i ništa 
Mu nije skriveno ni na Zemlji ni na nebu. 

Od Njegovih je svojstava da je On Svemoćni, 
Kojem ništa nije nemoguće i čijoj se volji nitko ne 
može suprotstaviti. On čini što želi i uskraćuje što 
želi, daje prednost i odgađa, i Njemu pripada 
savršena mudrost. 

Od Njegovih je svojstava da je On Stvoritelj, 
Opskrbitelj, Upravitelj Koji je stvorio stvorenja i 
njima upravlja, a stvorenja su u Njegovoj ruci i pod 

Njegovom moći. 
U Njegova svojstva spada i to da je On Taj Koji se 

odaziva nevoljniku, pruža pomoć unesrećenom i 
otklanja tegobu, a svako stvorenje, kada se nađe u 
nevolji ili tjeskobi, Njemu se obraća iz nužde. 

Vjerski obredi se moraju isključivo obavljati radi 
Allaha. On je savršen, te kao takav, samo On 
zaslužuje biti obožavan. Prema tome, sve što se 
obožava mimo Njega je neispravno, manjkavo i 
izloženo je smrti i nestanku. 

Uzvišeni Allah nas je obdario razumima koji 
dokučuju dio Njegove veličine, te je u nas usadio 
neiskvarenu prirodu koja voli dobro, a mrzi zlo, 
koja pronalazi smiraj kada se utekne Allahu, 
Gospodaru svjetova, i koja nam ukazuje na Njegovu 
savršenost i na to da On ne može biti, ni u kom 
slučaju, nesavršen, Uzvišen je On. 

Razumnom priliči da obožava samo Onoga tko je 
savršen. Prema tome, kako može obožavati 
manjkavo stvorenje kao što je on ili manje vrijedno 
od njega? 

Ne može se obožavati ni čovjek, ni kip, ni drvo, ni 
životinja! 

Gospodar je iznad Svojih nebesa, uzvišen iznad 
Svoga Prijestolja, odvojen od Svojih stvorenja. U 
Njegovom uzvišenom Biću nema ničega od 
Njegovih stvorenja, niti u Njegovim stvorenjima 
ima ičega od Njegovog uzvišenog Bića. On se ne 

nastanjuje niti utjelovljuje u bilo što od Svojih 
stvorenja. 

Gospodaru ništa nije slično, On je Svečujući i 
Svevideći, i nitko Mu nije ravan. On je neovisan o 
Svojim stvorenjima, ne spava i ne jede hranu. On je 
veličanstven, te ne može imati ni suprugu ni dijete; 
Stvoritelj ima uzvišena svojstva i nikada ne može 
biti u potrebi za bilo čime niti može biti manjkav. 

Uzvišeni Allah je kazao: 

لنَ ﴿  ِ تدَۡعُونَ مِن دُونِ ٱللّ َ ذِينَ 
ٱل َ  ۥَۚ إنِ َ  لهَُ هَا ٱلن َاسُ ضُربَِ مَثَلٞ فٱَسۡتَمِعُواْ  ي ُ

َ
َٰٓأ ي 

ا يسَۡتنَقِذُوهُ مِنۡهَُۚ ضَعُفَ  
ا ل َ باَبُ شَيۡـ ٗ  ۥ وَإِن يسَۡلبُۡهُمُ ٱلذ ُ لهَُ يَخلۡقُُواْ ذُباَبٗا وَلوَِ ٱجۡتَمَعُواْ 

البُِ وَٱلمَۡطۡلُوبُ  َ لقََويِ ٌ عَزيِزٌ  ٧٣ٱلط َ َ  ۦَۚ إنِ َ ٱللّ  ِ َ حَق َ قَدۡرهِ َ  ﴾ 74مَا قَدَرُواْ ٱللّ 

 "O ljudi, evo jednog primjera, pa ga poslušajte: 
'Oni koje vi, pored Allaha, molite, ne mogu nikako ni 
mušicu stvoriti, makar se radi nje sakupili. A ako bi 
im mušica nešto ugrabila, oni to ne bi mogli od nje 
izbaviti; nejak je i onaj koji obožava, a i onaj tko se 
obožava!' 

 Oni ne veličaju i ne poznaju Allaha kako treba. – 
A Allah je, uistinu, moćan i silan."  

(El-Hadždž, 73-74) 

Zašto nas je stvorio ovaj veličanstveni 

Stvoritelj i što On od nas želi? 
Je li pojmljivo da Allah stvori sva ova stvorenja 

bez cilja? Je li ih je stvorio uzaludno, a On je Mudri i 
Sveznajući? 

Je li razumno vjerovati da nas je On stvorio s tako 
preciznim planom i da nam je podredio sve što je na 
nebesima i na Zemlji, a da nas je stvorio bez svrhe i 
ostavio bez odgovora na najvažnija pitanja koja nas 
muče? Zašto smo ovdje? Što dolazi nakon smrti? 
Koja je svrha našeg postojanja? 

Je li shvatljivo da ne bude kazne za nepravedne i 
nagrade za dobročinitelje? 

Uzvišeni Allah je kazao: 

ن كَُمۡ إلِيَۡنَا لاَ ترُجَۡعُونَ ﴿
َ
ن َمَا خَلقَۡنََٰكُمۡ عَبَثٗا وَأ

َ
فحََسِبتُۡمۡ أ

َ
 ﴾115أ

 “Zar ste mislili da smo vas uzalud stvorili i da 
Nam se nećete povratiti?” (El-Muminun, 115) 

Naprotiv, Allah je poslao poslanike kako bismo 
znali svrhu našeg postojanja, kako da Ga 
obožavamo i kako da Mu se približimo, što On od 
nas želi, kako da On bude zadovoljan nama, te da 
nas obavijesti o našoj sudbini nakon smrti. 

Allah je poslao poslanike kako bi nam saopćili da 
je On jedini dostojan obožavanja, da bismo znali 
kako Ga obožavati, kako bi nam prenijeli Njegove 
zapovijedi i zabrane, te kako bi nas naučili 
plemenitim vrijednostima koje, ako ih prihvatimo, 
čine naš život blagoslovljenim i ispunjenim 
blagodatima. 

Allah je poslao mnoge poslanike, kao što su: Noa, 
Abraham, Mojsije i Isus, i podržao ih je znacima i 
čudima koja potvrđuju njihovu istinitost i da su 

poslani od Njega, Uzvišenog, a posljednji od njih bio 
je Muhammed, neka je Božji mir i blagoslov nad 
njim. 

Poslanici su nam jasno obznanili da je ovaj život 
ispit i da će pravi život biti tek nakon smrti. 

Obavijestili su nas i da postoji Raj pripremljen za 
vjernike koji su samo Allaha obožavali i vjerovali u 
sve poslanike, a postoji i Pakao, kojeg je Allah 
pripremio za nevjernike koji su se klanjali drugim 
bogovima pored Allaha ili nisu vjerovali u nekog od 
Allahovih poslanika. 

Uzvišeni Allah je kazao: 

صۡلحََ ﴿
َ
ونَ عَليَۡكُمۡ ءَايََٰتيِ فَمَنِ ٱت َقَيَٰ وَأ ِنكُمۡ يَقُص ُ تيِنَ َكُمۡ رسُُلٞ م 

ۡ
ا يأَ يََٰبَنيِ  ءَادَمَ إمِ َ

َٰٓئكَِ   ٣٥فلَاَ خَوۡفٌ عَليَۡهِمۡ وَلاَ هُمۡ يَحزَۡنوُنَ   وْل 
ُ
بوُاْ بِـَٔايََٰتنَِا وَٱسۡتَكۡبرَُواْ عَنۡهَا  أ ذِينَ كَذ َ

وَٱل َ
صۡحََٰبُ ٱل

َ
 ﴾ 36ن َارِِۖ هُمۡ فيِهَا خََٰلدُِونَ أ

 "O sinovi Adamovi, kad vam između vas budu 
dolazili poslanici koji vam kazuju ajete Moje – onda 
za one koji budu bogobojazni i dobra djela činili 
nema straha niti će za bilo čim tugovati. 

 A oni koji ne budu vjerovali i dokaze i ajete Naše 
budu iz oholosti poricali, bit će stanovnici Vatre; u 
njoj će vječno ostati." (El-A'raf, 35-36) 

Uzvišeni Allah je kazao: 

لعََل َكُمۡ ﴿ قَبۡلكُِمۡ  مِن  ذِينَ 
وَٱل َ خَلقََكُمۡ  ذِي 

ٱل َ رَب َكُمُ  ٱعۡبُدُواْ  ٱلن َاسُ  هَا  ي ُ
َ
َٰٓأ ي 
خۡرَجَ   ٢١تَت قَُونَ 

َ
مَا ءِ مَا ءٗ فأَ نزَلَ مِنَ ٱلس َ

َ
مَا ءَ بنَِا ءٗ وَأ َٰشٗا وَٱلس َ رۡضَ فرَِ

َ
ذِي جَعَلَ لكَُمُ ٱلأۡ

ٱل َ

نتُمۡ تَعۡلَمُونَ  
َ
وَأ ندَادٗا 

َ
أ  ِ َ مَرََٰتِ رزِۡقٗا ل كَُمۡ  فلَاَ تَجۡعَلُواْ لِلّ  وَإِن كُنتُمۡ فيِ   ٢٢بهِۦِ مِنَ ٱلث َ

  ِ ِن دُونِ ٱللّ َ ِثۡلهِۦِ وَٱدۡعُواْ شُهَدَا ءَكُم م  ِن م  توُاْ بسُِورَةٖ م 
ۡ
لنَۡا علَىََٰ عَبۡدِناَ فأَ ا نزَ َ َ ِم  رَيۡبٖ م 

ٱلن َارَ ٱل تَيِ وَقُودُهَا ٱلن َاسُ    ٢٣دِقيِنَ  إنِ كُنتُمۡ صََٰ  فٱَت َقُواْ  وَلنَ تَفۡعَلُواْ  فَإنِ ل مَۡ تَفۡعَلُواْ 
َٰفرِيِنَ   للِكَۡ تۡ  عِد َ

ُ
أ لهَُمۡ    ٢٤وَٱلحۡجَِارَةُ   ن َ 

َ
أ َٰلحََِٰتِ  َ ٱلص  وعََمِلُواْ  ءَامَنُواْ  ذِينَ 

ٱل َ رِ  ِ وَبشَ 
نۡ 
َ
َٰتٖ تَجرۡيِ مِن تَحتۡهَِا ٱلأۡ ذِي رُزقِۡنَا جَن َ

زِۡقٗا قَالوُاْ هََٰذَا ٱل َ مَا رُزقُِواْ مِنۡهَا مِن ثَمَرَةٖ ر 
هََٰرُ  كُل َ

ٞ  وَهُمۡ فيِهَا خََٰلدُِونَ  رَة َ طَه  زۡوََٰجٞ م ُ
َ
توُاْ بهِۦِ مُتَشََٰبهِٗا  وَلهَُمۡ فيِهَا  أ

ُ
 ﴾ 25مِن قَبۡلُ  وَأ

 "O ljudi, obožavajte Gospodara svoga, Koji je 
stvorio vas i one prije vas, da biste se uščuvali. 

 Koji vam je Zemlju posteljom, a nebo zdanjem 
učinio; Koji s neba spušta vodu i s njom izvodi 
plodove, opskrbu vašu. Zato ne pripisujte Allahu 
drugove, a vi znate. 

 A ako sumnjate u ono što smo Mi objavili robu 
Svome, sačinite vi jednu suru sličnu tome i pozovite 
i svjedoke vaše, mimo Allaha, ako istinu govorite. 

 Pa ako to ne učinite, a sigurno nećete učiniti, 
onda se čuvajte vatre čije će gorivo biti ljudi i 
kamenje; pripremljena je ona za nevjernike. 

 A obraduj one koji vjeruju i dobra djela čine da 
njima pripadaju rajski vrtovi kroz koje rijeke teku! 
Kad god budu opskrbljeni kakvim plodom, reći će: 
'Ovim smo i prije bili opskrbljeni!' A bit će im davani 
samo njima slični! U njima će oni supruge očišćene 
imati i oni će u njima vječno boraviti."  

(El-Bekare, 21-25) 

Zašto je bilo više poslanika? 
Allah je slao Svoje poslanike narodima, tako da 

nije bilo naroda kojem Allah nije poslao poslanika, 
kako bi ih pozivali da obožavaju svoga Gospodara i 
prenijeli im Njegove naredbe i zabrane. Njihov 
poziv bio je jedinstven – obožavanje samo 
Uzvišenog Allaha. Kada god bi neki narod počeo 
napuštati ili izvitoperivati praksu u vezi s 
monoteizmom, Allah bi poslao drugog poslanika da 
ispravi put i vrati ljude ispravnoj prirodi – 
monoteizmu i pokornosti Njemu. 

Tako je bilo sve dok Allah nije poslao posljednjeg 
poslanika Muhammeda, neka je Božji mir i 
blagoslov nad njim, koji je donio potpunu vjeru i 
univerzalni vjerozakon koji važi za sve ljude do 
Sudnjega dana. Taj vjerozakon dopunjuje i derogira 
sve prethodne, a Uzvišeni Gospodar je ovoj vjeri 
garantirao opstanak i trajanje do Sudnjega dana. 

Osoba ne može biti vjernik sve dok ne 

povjeruje u sve poslanike 
Allah je Taj Koji je poslao poslanike i naredio 

stvorenjima da im se pokoravaju. Tko uznevjeruje 
u bilo koju objavu, smatra se nevjernikom u sve 
objave. Nema većeg grijeha od toga da čovjek 
odbaci Allahovu objavu. Prema tome, vjera u sve 
poslanike je uvjet ulaska u Raj. 

Obaveza je, dakle, svakom pojedincu u ovom 

vremenu vjerovati u Allaha, u sve Njegove 
poslanike i u Sudnji dan, a to se ostvaruje jedino 
vjerovanjem i slijeđenjem posljednjeg poslanika i 
pečata svih poslanika, Muhammeda, neka je Božji 
mir i blagoslov nad njime, koji je potvrđen vječnim 
čudom – Kuranom Časnim, za čije se očuvanje Allah 
obavezao sve dok traje Zemlja i ono što je na njoj. 

Uzvišeni spominje u Kuranu da se onaj tko odbije 
povjerovati u bilo kojeg od Njegovih poslanika 
smatra nevjernikom u Allaha i da odbacuje Njegovu 
objavu. Kaže Uzvišeni Allah: 

وَرسُُلهِِۦ ﴿  ِ ٱللّ َ بَينَۡ  ِقُواْ  يُفَر  ن 
َ
أ وَيرُيِدُونَ  وَرسُُلهِۦِ   ِ بٱِللّ َ يكَۡفُرُونَ  ذِينَ 

ٱل َ إنِ َ 
سَبيِلاً   َٰلكَِ  ذَ بَينَۡ  يَت خَِذُواْ  ن 

َ
أ وَيرُيِدُونَ  ببَِعۡضٖ  وَنكَۡفُرُ  ببَِعۡضٖ  نؤُۡمِنُ    ١٥٠وَيقَُولوُنَ 

اَۚ  َٰفرُِونَ حَق ٗ َٰٓئكَِ هُمُ ٱلكَۡ وْل 
ُ
هِينٗا أ َٰفرِيِنَ عَذَابٗا م ُ عۡتَدۡناَ للِكَۡ

َ
 ﴾ 151وَأ

 "Oni koji u Allaha i poslanike Njegove ne vjeruju 
i žele između Allaha i poslanika Njegovih u 
vjerovanju napraviti razliku, te govore: 'U neke 
vjerujemo, a u neke ne vjerujemo', i žele između to 
dvoje iznaći put neki, 

 oni su zbilja pravi nevjernici, a Mi smo 
nevjernicima pripremili ponižavajuću patnju."  

(En-Nisa', 150-151) 

Zato mi, muslimani, vjerujemo u Allaha i u Sudnji 
dan, budući da nam je Allah tako naredio, i 
vjerujemo u sve poslanike i u sve prethodno 
objavljene knjige. Rekao je Allah Uzvišeni: 

َٰٓئكَِتهِِۦ ﴿ وَمَل   ِ ب هِۦِ وَٱلمُۡؤۡمِنُونََۚ كُل ٌ ءَامَنَ بٱِللّ َ نزِلَ إلِيَۡهِ مِن ر َ
ُ
ءَامَنَ ٱلر سَُولُ بمَِا  أ

طَعۡنَا  غُفۡرَانكََ رَب نََا 
َ
وَأ سَمِعۡنَا  ِن ر سُُلهَِِۦۚ وَقَالوُاْ  حَدٖ م 

َ
ِقُ بَينَۡ أ وَكُتُبهِۦِ وَرسُُلهِۦِ لاَ نُفَر 

 ۡ  ﴾ 285مَصِيرُ وَإِليَۡكَ ٱل

 "Poslanik vjeruje u ono što mu se objavljuje od 
Gospodara njegova, a i vjernici, svaki od njih vjeruje 
u Allaha, i anđele Njegove, i Knjige Njegove, i 
poslanike Njegove: 'Mi među poslanicima Njegovim 
ne pravimo razliku!' I govore: 'Čujemo i 
pokoravamo se! Molimo Te za oprost, Gospodaru 
naš, a kod Tebe je konačno odredište!'"  

(El-Bekare, 285) 

Što je to Kuran? 
Časni Kuran je govor Allaha Uzvišenog i Njegova 

objava, koji je objavljen posljednjem poslaniku 
Muhammedu. To je njegov najveći natprirodni 
dokaz koji ukazuje na istinitost njegovog 
poslanstva, neka je Božji mir i spas nad njim, a u 
Kuranu se nalaze pravedni propisi i istinite 
obavijesti. 

Allah je izazvao nevjernike da donesu makar 
jednu suru sličnu njemu, ali to nisu bili u stanju 
učiniti zbog veličanstvenosti i sveobuhvatnosti 
njegovog sadržaja o svemu što se tiče čovjeka na 
ovom i budućem svijetu, a obuhvatio je i sve istine 
vjerovanja u koje je obavezno vjerovati. 

U njemu su također sadržane naredbe i zabrane 

kojih se čovjek treba pridržavati u svom odnosu 
prema Gospodaru, prema samome sebi i prema 
ostalim stvorenjima, a sve je to izloženo uzvišenim 
stilom, izvanrednom rječitošću i jasnoćom. 

Sadrži brojne racionalne dokaze i znanstvene 
činjenice koje upućuju da tu knjigu nije mogao 
osmisliti nijedan čovjek. Naprotiv, to je govor 
Gospodara čovjeka. 

Što je to islam? 
Islam predstavlja podčinjenost Allahu kroz 

ostvarivanje monoteizma, pokornost Njemu, 
primjenu Njegovog vjerozakona uz srčano 
zadovoljstvo i prihvaćanje, te odricanje od svega što 
se obožava mimo Allaha. 

Uzvišeni Allah je poslao poslanike sa 
jedinstvenom porukom – da se obožava samo Allah, 
Koji nema sudruga, i da se ne vjeruje u sve ono što 
se obožava mimo Njega. 

Islam je vjera svih poslanika. Njihov poziv je bio 
isti, ali su im se vjerozakoni razlikovali. Muslimani 
su danas jedini koji se pridržavaju ispravne vjere na 
koju su podsticali svi poslanici. U skladu s tim, 
poslanica islama u ovom vremenu je jedina 
ispravna, i ona je posljednja poslanica od Stvoritelja 
čovječanstvu. 

Gospodar Koji je poslao Abrahama, Mojsija i 
Isusa, neka je Božji mir nad njima, isti je Onaj Koji je 
poslao i posljednjeg poslanika Muhammeda, neka je 

Božji mir i blagoslov nad njime. Islamski vjerozakon 
je dokinuo sve prethodne. 

Sve religije koje danas postoje, izuzev islama, ili 
su ljudski produkt, ili su bile božanske, ali su ih ljudi 
naknadno izobličili i izmiješali sa praznovjerjima i 
ljudskim umotvorinama. 

Vjera muslimana je jedinstvena, jasna i 
nepromijenjena, a takvi su i njihovi obredi. Svi oni 
obavljaju pet dnevnih molitvi, daju zekat i poste 
mjesec ramazan. Pogledajte njihov ustav – Kuran, 
koji je jedinstvena knjiga u svim predjelima. Kaže 
Uzvišeni: 

تۡمَمۡتُ عَليَۡكُمۡ نعِۡمَتيِ وَرَضِيتُ لَكُمُ ٱلإۡسِۡلََٰمَ ﴿...
َ
كۡمَلۡتُ لكَُمۡ دِينَكُمۡ وَأ

َ
ٱليَۡوۡمَ أ

َ غَفُورٞ ر حَِيمٞ  َ َۚ فَمَنِ ٱضۡطُر َ فيِ مَخۡمَصَةٍ غَيرَۡ مُتَجَانفِٖ ل إِِثمٖۡ فَإنِ َ ٱللّ   ﴾دِينٗا

 "Danas sam vam vjeru vašu usavršio i blagodat 
Svoju prema vama upotpunio i zadovoljan sam da 
vam islam bude vjera. A tko god bude primoran, 
kada hara glad, bez namjere da učini grijeh, pa Allah 
je, zaista, Oprostitelj grijeha, Milostivi."  

(El-Maide, 3) 

Kaže Uzvišeni Allah u Kuranu: 

وَإِسۡحََٰقَ ﴿ وَإِسۡمََٰعيِلَ  إبِرََٰۡهيِمَ  علَىََٰٓ  نزِلَ 
ُ
أ وَمَا   عَليَۡنَا  نزِلَ 

ُ
أ وَمَا    ِ بٱِللّ َ ءَامَن َا  قلُۡ 

حَدٖ 
َ
ِقُ بَينَۡ أ ب هِِمۡ لاَ نُفَر  وتيَِ مُوسَيَٰ وعَِيسَيَٰ وَٱلن َبيِ ُونَ مِن ر َ

ُ
سۡبَاطِ وَمَا  أ

َ
وَيَعۡقُوبَ وَٱلأۡ
لهَُ  وَنَحنُۡ  ِنۡهُمۡ  فيِ    ٨٤ۥ مُسۡلمُِونَ  م  وَهُوَ  مِنۡهُ  يُقۡبَلَ  فلَنَ  ٱلإۡسِۡلََٰمِ دِينٗا  يبَتَۡغِ غَيرَۡ  وَمَن 

 ﴾85ٱلۡأٓخِرَةِ مِنَ ٱلخََٰۡسِرِينَ 

 "Reci: 'Mi vjerujemo u Allaha i u ono što je 
objavljeno nama, i što je objavljeno Abrahamu, i 
Išmaelu, i Izaku, i Jakovu i potomcima, i u ono što je 
dato Mojsiju i Isusu i vjerovjesnicima od Gospodara 
njihovoga; mi nikakvu razliku između njih ne 
pravimo, i mi smo Njemu predani. 

 A onaj tko želi neku drugu vjeru osim islama, 
neće mu biti primljena, i on će na drugom svijetu 
biti među gubitnicima.'" (Alu Imran, 84-85) 

Islam je sveobuhvatan način života koji se slaže 
s ljudskom prirodom i razumom i kojeg prihvaćaju 
zdrave duše. To je Božji zakon postavljen od strane 
Velikog Stvoritelja za Njegova stvorenja. Islam je 
vjera dobra i sreće za sve ljude na ovome i na 
onome svijetu. Ne razlikuje između rasa ili boja. 
Ljudi su jednaki u njemu. Nitko nije privilegiran u 
islamu osim prema svojim djelima. 

Uzvišeni Allah je kazao: 

طَي بَِةٗ  ﴿ ةٗ  حَيَوَٰ فلََنُحۡييِنَ َهُۥ  مُؤۡمِنٞ  وَهُوَ  نثَيَٰ 
ُ
أ وۡ 

َ
أ ذَكَرٍ  ِن  م  صََٰلحِٗا  عَمِلَ  مَنۡ 

حۡسَنِ مَا كَانوُاْ يَعۡمَلُونَ 
َ
جۡرَهُم بأِ

َ
 ﴾ 97وَلنََجۡزيِنَ هَُمۡ أ

 "Onom tko čini dobro, bio muškarac ili žena, a 
vjernik je, Mi ćemo dati da proživi lijep život i doista 
ćemo ih u skladu s najboljim što su činili nagraditi." 
(En-Nahl, 97) 

Islam je staza sreće 
Islam je vjera svih vjerovjesnika i Allahova vjera 

za sve ljude, te nije vjera namijenjena isključivo 

Arapima. 
Islam je put istinske sreće na ovom i vječnog 

blagostanja na onom svijetu. 
Islam je jedina vjera koja udovoljava svim 

duhovnim i fizičkim potrebama ljudi. U njemu je 
rješenje za sve ljudske probleme. Kaže Allah 
Uzvišeni: 

فَمَنِ ﴿ ِن يِ هُدٗى  تيِنَ َكُم م 
ۡ
يأَ ا  فَإمِ َ   ٞ لبَِعۡضٍ عَدُو  مِنۡهَا جَميِعَ ا  بَعۡضُكُمۡ  ٱهۡبطَِا  قَالَ 

عۡرضََ عَن ذكِۡريِ فَإنِ َ لهَُۥ مَعيِشَةٗ ضَنكٗا   123ٱت َبَعَ هُدَايَ فلَاَ يضَِل ُ وَلاَ يشَۡقَيَٰ  
َ
وَمَنۡ أ

عۡ 
َ
 ﴾124مَىَٰ وَنَحشُۡرُهُۥ يوَۡمَ ٱلقِۡيََٰمَةِ أ

 “'Izlazite iz njega svi,' reče On, 'jedni drugima 
ćete neprijatelji biti! Od Mene će vam uputa dolaziti, 
i onaj tko bude slijedio uputu Moju neće zalutati i 
neće nesretan biti. 

 A onaj tko okrene glavu od Knjige Moje, taj će 
teškim životom živjeti i na Sudnjem danu ćemo ga 
slijepim oživjeti.'" (Ta-ha, 123-124) 

Koje su koristi za muslimana na ovom i na 

onom svijetu? 
Islam nosi sa sobom velike koristi, među kojima 

su: 
- Uspjeh i čast na ovom svijetu je biti Allahu 

pokoran rob. U suprotnom, čovjek će biti rob 
strasti, sotone i prohtjeva. 

- Uspjeh na onom svijetu je da Allah čovjeku 
oprosti, obaspe ga Svojim zadovoljstvom, uvede u 

Raj i podari mu vječne blagodati, te da ga spasi 
kazne u Paklu. 

- Vjernik će na Sudnjem danu biti u društvu 
poslanika, iskrenih, šehida i dobrih, a kako je to 
divno društvo! A onaj tko ne vjeruje bit će u društvu 
idolopoklonika, zlih, zločinaca i onih koji nered 
čine. 

- Oni koje Allah uvede u Raj živjet će u 
neprestanim blagodatima. Neće umrijeti, ni 
ostarjeti, niti će ih dotaći bolest, bol ili tuga. Imat će 
sve što požele. A oni koji uđu u Vatru bit će u vječnoj 
i neprestanoj patnji. 

- U Raju postoje užitci koje oko nije vidjelo, uho 
nije čulo, niti ih ljudski um može zamisliti. U tom 
kontekstu, Allah je kazao: 

طَي بَِةٗ  ﴿ ةٗ  حَيَوَٰ فلََنُحۡييِنَ َهُۥ  مُؤۡمِنٞ  وَهُوَ  نثَيَٰ 
ُ
أ وۡ 

َ
أ ذَكَرٍ  ِن  م  صََٰلحِٗا  عَمِلَ  مَنۡ 

حۡسَنِ مَا كَانوُاْ يَعۡمَلُونَ 
َ
جۡرَهُم بأِ

َ
 ﴾ 97وَلنََجۡزيِنَ هَُمۡ أ

 "Onom tko čini dobro, bio muškarac ili žena, a 
vjernik je, Mi ćemo dati da proživi lijep život i doista 
ćemo ih u skladu s najboljim što su činili nagraditi." 
(En-Nahl, 97) 

Kaže Uzvišeni: 

عۡينُٖ جَزَا ءَ  بمَِا كَانوُاْ يَعۡمَلُونَ ﴿
َ
ةِ أ ِن قرُ َ خۡفِيَ لهَُم م 

ُ
ا  أ  ﴾17فلَاَ تَعۡلمَُ نَفۡسٞ م َ

 "I nitko ne zna kakve ih, kao nagrada za ono što 
su činili, skrivene radosti čekaju." (Es-Sedžda, 17) 

Što gubi nemusliman? 
Čovjek će izgubiti najveće znanje i spoznaju, a to 

je poznavanje Allaha. Uz to, izgubit će vjeru u Njega 
koja mu pruža sigurnost i mir na ovom i trajnu 
sreću na budućem svijetu. 

Čovjek će izgubiti vjerovanje u najveću Knjigu 
koju je Allah objavio ljudima i njeno pridržavanje. 

Čovjek će izgubiti vjeru u veličanstvene 
poslanike, kao i privilegiju druženja s njima u Raju. 
Bit će u društvu sotone, zločinaca i idolopoklonika 
u Vatri, a koliko je to loš dom i društvo. 

Uzvišeni Allah je kazao: 

َٰلكَِ هُوَ  ﴿ ذَ لاَ 
َ
هۡليِهِمۡ يوَۡمَ ٱلقِۡيََٰمَةِِۗ أ

َ
وَأ نفُسَهُمۡ 

َ
أ اْ  ذِينَ خَسِرُو 

ٱل َ قلُۡ إنِ َ ٱلخََٰۡسِرِينَ 
ُ   15ٱلخۡسُۡرَانُ ٱلمُۡبيِنُ   َ َٰلكَِ يُخَو فُِ ٱللّ  َۚ ذَ ِنَ ٱلن َارِ وَمِن تَحتۡهِِمۡ ظُللَٞ ِن فَوۡقهِِمۡ ظُللَٞ م  لهَُم م 
َۥۚ يََٰ   ﴾ 16عبَِادِ فٱَت َقُونِ بهِۦِ عِبَادَهُ

 "Reci: 'Stradat će, uistinu, oni koji na Sudnjem 
danu izgube i sebe i obitelji svoje. Eto, to je pravo 
stradanje!' 

 Nad njima će biti naslage vatre, a i ispod njih 
naslage – time Allah straši robove Svoje. O robovi 
Moji, bojte se Mene!" (Ez-Zumer, 15-16) 

Tko želi spasenje na onom svijetu neka 

bude musliman, pokoran Allahu, i neka 

slijedi Njegovog poslanika, neka je Božji mir i 

blagoslov nad njime. 
Poslanici i vjerovjesnici složni su u tome da će 

jedini spašeni na Sudnjem danu biti muslimani, koji 
su vjerovali u Allaha, nisu obožavali nikog pored 
Allaha i vjerovali su u sve poslanike i vjerovjesnike. 
Prema tome, svi sljedbenici poslanika koji su u njih 
vjerovali i smatrali ih istinitim, ući će u Raj i bit će 
spašeni od Pakla. 

Oni koji su bili živi za vrijeme poslanika Mojsija, 
koji su vjerovali u njega i slijedili njegove upute, oni 
su pravi vjernici i muslimani. Međutim, nakon što je 
Allah poslao Isusa, obaveza je bila svakome tko je 
slijedio Mojsija da slijedi i vjeruje u Isusa također. 

Tada su takvi bili čestiti vjernici i muslimani, a 
oni koji su kazali da će se zadržati na vjerovanju u 
Mojsija te da neće priznati Isusa, takvi nisu vjernici, 
zato što nisu priznali poslanika kojeg je Uzvišeni 
Allah poslao. 

Na isti način, nakon što je Allah poslao 
posljednjeg poslanika Muhammeda, svima je 
obaveza da u njega povjeruju. Dakle, Gospodar koji 
je poslao Mojsija i Isusa, poslao je i posljednjeg 
poslanika Muhammeda. Prema tome, tko 
uznevjeruje u Muhammedovu poslanicu i navodno 
se zadrži na vjerovanju u Mojsija ili Isusa, takav nije 
vjernik. 

Nije dovoljno da čovjek izjavi da poštuje 
muslimane, niti da udjeljuje i pomaže siromasima. 
Neminovno je povjerovati u Allaha, Njegove knjige, 
poslanike i u Sudnji dan, kako bi Uzvišeni od njega 

primio i sva ostala dobra djela. Ne postoji veći grijeh 
od mnogoboštva i nevjerstva, od odbacivanja 
objave koja potječe od Allaha, te od nepriznavanja 
posljednjeg poslanika Muhammeda, neka je Božji 
mir i blagoslov nad njime. 

Židovi, kršćani i drugi koji su saznali za poslanika 
Muhammeda, neka je Božji mir i blagoslov nad 
njime, te ga nisu priznali i nisu prihvatili islam, takvi 
će vječno boraviti u Paklu. To je Allahov sud, a ne 
sud nekog od ljudi. Allah je kazao: 

فيِهَا َۚ ﴿ خََٰلدِِينَ  جَهَن مََ  ناَرِ  فيِ  وَٱلمُۡشۡرِكيِنَ  ٱلۡكِتََٰبِ  هۡلِ 
َ
أ مِنۡ  كَفَرُواْ  ذِينَ 

ٱل َ إنِ َ 
َٰٓئكَِ هُمۡ شَر ُ ٱلۡبرَِي َةِ  وْل 

ُ
 ﴾6أ

 "Oni sljedbenici Knjige koji ne vjeruju i 
mnogobošci, bit će, sigurno, u vatri paklenoj, u njoj 
će vječno ostati: oni su najgora stvorenja."  

(El-Bejjine, 6) 

S obzirom na to da je islam posljednja Allahova 
poslanica spuštena čovječanstvu, obaveza je 
svakom čovjeku koji čuje za islam i za poslanicu 
posljednjeg poslanika Muhammeda, neka je Božji 
mir i spas nad njime, da u njega vjeruje, da slijedi 
njegov zakon i da ga posluša u onome što naređuje 
i zabranjuje. Stoga, onaj koji ovo spozna i odbije, 
Allah od njega neće ništa prihvatiti, i imat će bolnu 
patnju na onom svijetu. 

U tom kontekstu, Allah je kazao: 



 

24 

 ﴾85وَمَن يبَۡتَغِ غَيرَۡ ٱلإۡسِۡلََٰمِ دِينٗا فلَنَ يُقۡبَلَ مِنۡهُ وَهُوَ فيِ ٱلۡأٓخِرَةِ مِنَ ٱلخََٰۡسِرِينَ ﴿

 "A onaj tko želi neku drugu vjeru osim islama, 
neće mu biti primljena, i on će na drugom svijetu 
biti među gubitnicima." (Ali Imran, 85) 

Kaže Uzvišeni: 

َ وَلاَ  ﴿ َ ا ٱللّ 
ا نَعۡبُدَ إلِ َ

ل َ
َ
هۡلَ ٱلۡكِتََٰبِ تَعَالوَۡاْ إلِيََٰ كَلمَِةٖ سَوَا ءِۭ بيَنَۡنَا وَبيَۡنَكُمۡ أ

َ
أ َٰٓ قلُۡ ي 

فَقُولوُاْ   توََل وَۡاْ  فَإنِ   َِۚ َ ٱللّ  دُونِ  ِن  م  رۡبَابٗا 
َ
أ بَعۡضًا  بَعۡضُنَا  يَت خَِذَ  وَلاَ  ا  شَيۡـ ٗ بهِۦِ  نشُۡركَِ 

 ِ ن اَ مُسۡلمُِونَ ٱشۡهَدُواْ ب
َ
 ﴾ 64أ

 "Reci: 'O vi kojima je Knjiga data, dođite da se 
okupimo uz riječi koje mi i vi podjednako dijelimo: 
da nikoga osim Allaha ne obožavamo, da Mu ništa 
ne pridružujemo, i da jedni druge, pored Allaha, 
bogovima ne smatramo!' Pa, ako se oni okrenu, vi 
recite: 'Budite svjedoci da smo mi muslimani!'"  

(Alu Imran, 64) 

Što je to što je neophodno za muslimana? 
Musliman mora vjerovati u ovih šest stupova 

vjere: 
Vjerovanje u Allaha, te da je On Stvoritelj, 

Opskrbitelj, Onaj Koji sve uređuje i Vladar. Ništa Mu 
nije slično, On nema ni suprugu ni dijete. Jedini On 
zaslužuje da bude obožavan i da se pored Njega 
nitko drugi ne obožava, te da se vjeruje da je 
obožavanje svega što se obožava mimo Njega 
ništavno. 

Vjerovanje u anđele kao Božje robove. On ih je 

stvorio od svjetlosti i učinio da neki među njima 
donose objavu vjerovjesnicima. 

Vjerovanje u sve knjige koje je Allah objavio 
Svojim vjerovjesnicima, poput Tore i Evanđelja – 
prije nego što su bile iskrivljene – i vjerovanje da je 
Kuran posljednja od njih. 

Vjerovanje u sve poslanike, kao što su Noa, 
Abraham, Mojsije, Isus i posljednji od njih 
Muhammed. Svi su oni bili ljudi, podržavani 
objavom i darovani su im znaci i čuda koja 
potvrđuju njihovu istinitost. 

Vjerovanje u Sudnji dan. Tada će Allah oživjeti 
sva stvorenja, prva i posljednja, te će im presuditi. 
Vjernici će ući u Raj, a nevjernici u Pakao. 

Vjerovanje u odredbu, što podrazumijeva da 
Allah zna sve što je bilo u prošlosti i što će biti u 
budućnosti, da je sve znao i zapisao, da je sve to u 
okviru Njegove sveobuhvatne volje, te da je sve On 
stvorio. 

Treba obožavati Allaha onako kako je On 
propisao, kroz namaz (molitvu), zekat (obaveznu 
milostinju), post i hadž (hodočašće Kabe), ako je u 
mogućnosti. Zatim se treba podučiti svojoj vjeri, 
koja će biti izvor njegove sreće na ovom svijetu i 
spasa na onom svijetu. 

 

***

